
GOUVÈNÈ CUOMO ANONSE $10.6 MILYON DOLA NAN FINANSMAN POU SOULAJMAN DEZAS LOJMAN 

NAN PATI NÓ ETA 

 

Pwosesis akselere a pral sèvi pou lanse devlopman nan Konte Broome ak Madison vil yo ki te devaste 

pa gwo tanpèt yo nan ane 2011 ak 2013 

 

 

Gouvènè Andrew M. Cuomo jodia te anonse $10.6 milyon dola nan finansman pou devlope pwojè 

lojman abòdab plizyè-fanmi ki pare nan de kominote yo nan nò New York. Yo pral bati yon total 77 inite 

nan konte Broome ak Madison, kote kominote yo te sibi pèt enpòtan nan lojman pa siklòn Irene ak 

Tanpèt tropikal Lee, ansanm avèk gwo tanpèt ak inondasyon ki te yon fwa ankò devaste rejyon an ane 

pase. Pwojè Lojman abòdab la se premye nannati sa eta te akselere nan fason pou bay rezidan yo pi 

rapidman bon jan kalite lojman abòdab apre tanpèt yo. 

 

“Nouyòkè yo preske nan chak kwen nan eta te obsève plis destriksyon nan move tan pandan dènye 

katran ki sot pase yo ke okenn moun ta eksperimante nan tout lavi l – e rezidan yo nan Southern Tier ak 

Santral New York pa egzan,” Gouvènè Cuomo te deklare. “Eta te travay san relach pou rebati pi byen 

pase anvan, e pwojè lojman abòdab sa yo pral bay plizyè santèn rezidan yo non sèlman yon nouvo kay, 

men egalman yon abri ki pi ansekirite ak pi rezistan pou pwochen tanpèt la.”  

 

Pwojè lojman alafwa abòdab ak plizyè-fanmi te deziyen annakò avèk plan pou rebati kominote a pou 

pwojè chak vilaj oswa vil kidonk yo ka etann benefis adisyonèl sa nan chak kominote. Yon pwojè 

enkòpore konstriksyon yon bilding kominotè ki bay espas pou aktivite piblik ak yon laboratwa òdinatè 

pou rezidan li yo. Karakteristik adisyonèl pwojè a gen ladan yon paviyon, santye natirèl, magazen devan, 

enstalasyon lesiv ak zòn pakin. Pou asire rezistans, yo te evalye chak pwojè endividyèlman pou diminye 

menas inondasyon. 

 

Eta New York Homes and Community Renewal ak Biwo Gouvènè a pou Rekiperasyon tanpèt te anonse 

nan mwa out ke de ajans ta fè patenarya pou akselere revizyon ak pwosesis prim pou pwojè ki kalifye yo 

nan kominote ki te afekte pa tanpèt yo. Nan fason pou kalifye pou yon revizyon rapid, aplikan yo bezwen 

demontre ke gen pèt konsiderab lojman nan yon distans yon mèt kote yo pwopoze pwojè a, e ke pwojè 

a konsistan avèk yon plan rekonstriksyon kominotè konpreyansif, ke yo te gen kontwòl sit devlopman an 

e yo te prepare pou kòmanse travay touswit lè lajan fin garanti. 

 

Komisyonè ak PDG New York State Homes and Community Renewal, Darryl C. Towns, te deklare, 

“Gouvènè Cuomo te angaje ajans li yo pou ede Nouyòkè yo ki te wè kominote yo ravaje pa rekiperasyon 

tanpèt 'yon fwa-nan-yon syèk.' Apre chak nan tanpèt sa yo, Gouvènè a te di nou li tap la pou nou 

jiskaske travay nesesè a fin fèt, e anons jodia se plis prèv nan angajman sa a. Nou fyè dèske nou te jwe 

wòl pa nou pou nou jwenn vwazen nou yo nan kominote yo ki te andomaje pa inondasyon retounen nan 

kay pèmanan yo.” 

 

Direktè Egzekitif Biwo Rekiperasyon Gouvènè a Jamie Rubin, te deklare, “Dezan apre Sandy, nou 

kontinye angajman nou pou fè moun yo retounen nan kay yo, ede ti biznis yo rekipere, pwoteje 

enfrastrikti esansyèl epi ede tout kominote yo rebati pi byen ak pifò pase anvan. Pwojè sa yo vize pi 

lwen, e yo se eleman enpòtan nan rekiperasyon eta kòm yon ansanm.” 

 

De pwojè yo ki te resevwa finansman akselere yo se: 

 

Kay Binghamton Gateway (Vil Binghamton, Konte Broome) 

 

Pwojè kay Binghamton Gateway gen ladan renovasyon 11 bilding ki egziste deja ki pral sibstansyèlman 

renove, plis yon biliding twa etaj a plizyè itilizasyon ki pral fèk konstwi. Yon total 37 apatman pral 

disponib pou okipasyon, kote 27 ladan yo se bilding reyabilite yo ye e dis ladan yo nan nouvo bilding a 

plizyè itilizasyon an. Sou demann Vil Binghamton, ak pou kenbe distri komèsyal ke pwojè Binghamton 

Gateway Homes la fè pati, de magazen komèsyal devan pral egalman enkli nan bilding a plizyè itilizasyon 

an. Tout inite lojman yo pral abòdab pou fanmi yo oswa anba 60 pousan nan zòn revni mwayen. 

 

Kay Binghamton Gateway yo pral devlope pa First Ward Action Council, Inc. e li finanse atravè $518,332 

nan Kredi taks Lojman revni fèb ak $6,970,000 nan fon rekiperasyon blòk sibvansyon dezas devlopman 

kominotè ki soti nan Biwo Rekiperasyon Dezas Gouvènè a. 

 

Lojman Workforce Oneida (Vil Oneida, Konte Madison) 

 

Lojman Workforce Oneida gen ladan rekonstriksyon kat bilding rezidansyèl kat etaj ki bay yon total 40 

inite lojman abòdab. Pwojè lojman Oneida Workforce egalman gen ladan konstriksyon yon bilding 

kominotè ki pral itilize kòm espas piblik pou rezidan yo, ansanm avèk biwo administrasyon an, biwo 

antretyen ak yon sal òdinatè ki byen amenaje. Chak nan bilding lojman sa yo pral gen ladan etablisman 

lesiv ak espas storaj, e yo pral etabli 60 espas pakin sou plas. Anplis, Lojman Oneida Workforce pral gen 

ladan yon paviyon eksteryè avèk jaden si-elve pou itilizasyon lokatè yo, chemen pou bisiklèt ki fè pati 

nan sistèm santye ray Oneida ak twotwa ki egziste deja nan zòn pyeton vil la. Lojman Oneida Workforce 

lokalize nan kè distri anba lavil Oneida, e li lokalize a mwens pase yon mèt de santral minisipal vil la avèk 

depatman ponpye, park, biwo lavil yo, lapolis, mache kiltivatè ak biznis lokal yo ki toupre. Sistèm otobis 

Madison gen wout ki ale dirèkteman nan tour Oneida yo ak nan otèl vil la – yo toulède aksesib a pye de 

anplasman sit la. Pou asire vwayaj ki ansekirite, pwojè a pral ranplase twotwa ki te la deja avèk nouvo 

twotwa nan toulède zòn yo North Warner ak Elm Streets. 

 

Lojman Oneida Workforce lokalize nan yon distans yon demi mèt de katye ki te afekte pa inondasyon an 

ki konnen tankou “The Flats.” Sit pwojè a lokalize nan 106 N. Warner Street nan vil Oneida, e li finanse 

atravè kredi taks lojman revni fèb $880,000 ak yon lajan prè Low Income Housing Trust $2,200,000. 

 

Senatè Charles E. Schumer te deklare, “Konte Broome ak Madison te soufri tanpèt apre tanpèt, e pwojè 

sa yo pral ede rezidan yo nan Binghamton ak Oneida rekipere. Mwen kontan dèske lajan federal sa yo ap 

ede kominote yo rebati pi solid. Kay sa yo pral ede kèk nan moun ki te frape pi plis yo jwenn yon twati 

sou tèt yo, e se yon kay ki bati pou reziste avèk pwochen tanpèt la.” 

 

Senatè Kirsten E. Gillibrand te deklare, “Aksè a bon jan kalite lojman stab esansyèl pou sante fanmi nou 

yo ak vitalite ekonmomik kominote nou yo. Domaj siklòn irene ak tanpèt tropikal Lee te detwi kay anpil 

rezidan nan kominote ki te frape pi plis yo. Finansman ki anonse jodia se yon gwo envestisman nan 

konte Broome ak Madison e li pral ede bay plis rezidan lojman abòdab kòm yap kontinye ranmase mòso 

yo epi remete lavi yo ansanm. Mwen pral kontinye lite pou plis envestisman federal konsa ki pral konble 

eka nan lojman abòdab pou ede plis Nouyòkè ki nan bezwen.” 

 

Depite Richard Hanna te deklare, “Konte Broome ak Madison te devaste pa dezas natirèl nan ane ki sot 

pase yo. Nou dwe rete angaje pou rebati kominote yo pi byen pase anvan epi asire ke rezidan nou yo 

ansanm avèk pwopriyetè ti biznis yo rekipere konplètman de tanpèt yo e enfrastrikti lokal nou an 

pwoteje ak ansekirite.” 

 

Senatè Tom Libous te deklare, “Rekiperasyon nan inondasyon devastatè a se toujou yon efò kontinyèl 

nan rejyon nou an. Mwen kontan paske plis lajan pral disponib pou kèk nan zòn nou yo ki te pi afekte. 

Lojman a plizyè itilizasyon an pral bay fanmi revni fèb yo nan Binghamton yon kote ki abòdab ak 

ansekirite pou yo viv.” 

 

Senatè David Valesky te deklare, “Bezwen pou lojman ranplase domaj enkwayab ki te fèt nan Flats nan 

Oneida endenyab. Gouvènè Cuomo te pwomèt ke li tap rebati epi re-envesti nan kominote nou an e 

anons sa a se yon demonstrasyon kontinyèl de angajman sa a. Map rete tann achèvman pwojè sa a, sa ki 

pral bay bon jan kalite kay ki ansekirite, pou anpil fanmi.” 

 

Manm asanble William Magee te deklare, “Akoz biwo distri m nan Oneida, mwen konnen pa eksperyans 

kijan inondasyon ane pase a te di, ak kijan li nesesè pou rebati vil la pi byen ak pifò. Mwen remèsye 

Gouvènè Cuomo pou angajman l nan ede konte Madison ak tout santral New York rekipere nan gwo 

evènman move tan ki te reyèlman pran anplè nan ane ki sot pase yo.” 

 

Manm asanble Donna Lupardo te deklare, “Envestisman sa yo esansyèl pou ede Southern Tier rebati ak 

reyabilite rezèv lojman l. Bon jan kalite lojman abòdab se yon pati enpòtan nan rekiperasyon ekonomik 

kontinyèl nou e mwen ta renmen remèsye Gouvènè a pou preyokipasyon ak atansyon l nan kominote 

nou an.” 

 

Majistra Vil Oneida Max Smith te deklare, “Bati nouvo lojman abòdab nan kè anba lavil Oneida pral ede 

nou kontinye rebati apre inondasyon devastatè yo. Fanmi ak Nouyòkè yo nan santral New York pral gen 

kounye a yon kote yo kapab rele laka yo, sa ki gen anpil valè. Mwen remèsye Gouvènè Cuomo pou efò 

angaje l nan ba nou resous pou rebati pi byen, ak pou tout moun ki enplike nan fè sa vini yon reyalite.” 

 

Prezidan Komisyon Sipèvizè Konte Madison, John Becker, te deklare, “Pati nò a te frape pa tanpèt ak 

inondasyon yo, e nouvo lojman sa pral ede anpil fanmi retounen sou pye yo apre yo te fin fè fas a yon 

kantite domaj san parèy nan kay yo. Mwen remèsye Gouvènè Cuomo paske li te sipòte efò sa yo, sa kap 

ede nou konsiderableman amelyore kominote ak katye nou yo.” 

 

Enfòmasyon osijè Biwo Rekiperasyon Tanpèt Gouvènè a 

 

Biwo Rekiperasyon Tanpèt Gouvènè a te etabli nan mwa jen 2013 pou kowòdone efò rekiperasyon nan 

tout eta pou gwo tanpèt Sandy, Siklòn Irene, ak Tanpèt Tropikal Lee. Byenke Pwogram Rekiperasyon 

Lojman NY Rising, ti biznis yo, rekonstriksyon ak enfrastrikti kominotè, Biwo Rekiperasyon Tanpèt 

Gouvènè a envesti plis pase $4 bilyon dola ki te disponib atravè Depatman Lojman & Devlopman Iben 

Etazini pou pi byen prepare New York pou pwochen evènman move tan. 

 

Enfòmasyon New York State Homes and Community Renewal 

 

Modènizasyon Kay ak Kominote (HCR) Eta New York gen ladan tout gwo ajans modènizasyon lojman ak 

kominote, Affordable Housing Corporation, Division of Housing and Community Renewal, Housing 

Finance Agency, State of New York Mortgage Agency, Housing Trust Fund Corporation, ak anpil lòt. 

Homes and Community Renewal nan dezyèm ane pwogram House New York $1 milya dola li a ki kreye 

plizyè milye nouvo inite sou senkan, epi se pi gwo envestisman nan lojman bon mache nan omwen 15 

ane. House New York pral egalman prezève plizyè milye inite Mitchell-Lama, sa kap bay plis posiblite pou 

moun jwenn kay pandan 40 lane. Inisyativ House New York bati sou siksè efò san presedan pou pwoteje 

plis pase de milyon lokatè nan lwaye règlemante, avèk pi gran ranfòsman nan lwa lokasyon eta nan 30 

ane, ak kreyasyon Inite Pwoteksyon Lokatè ki verifye de fason pwo-aktif ak envestige zak mechanste 

mèt kay yo. 

